
Í TVEY ÁR HAVI EG DAGLIGA HOYRT 
NEYÐARRÓP Á FACEBOOK

ASDASDASDASDASDADASDASDASDASDASDASDASD

Rebekka Manuela Behrens

Vit eru í studentaskúlanum í 
Hoydølum afturi í 80’unum. 
18 ára gamla Elin Hentze er 
ein av næmingunum, ið hev­
ur sína dagliga gongd her í 
dalinum fagra. Tað er fríkort­
er, og prátið snýr seg um bú­
staðir. Elin er ein av teimum 
næmingunum, ið væl torir at 
siga sína hjartans meining. 
Tað ger hon eisini henda 
dagin.

– Tað er burturvið at vit 
ikki hava fjølbroyttari bú­
staðarmøguleikar. Her í Før­
oyum byggja vit bara stór 
hús, og tey eru í nógvum 
førum alt ov stór og dýr at 
búgva í, sigur tá 18 ára gamla 
Elin.

Hendan útsøgnin fekk 
aðrar av hjástøddu næming­
unum at raknast við. Onkur 
helt hana vera øra. 

Meir ella minni tilvildar­
liga útsøgnin henda dagin í 
Hoydølum í 80’unum kom at 
vera kjarnan í tí, Elin seinni 
fór at leggja alla sína orku í. 
Elin minnist, at hon longu tá 
hugsaði, at tað átti at borið 
til at búð í fjølbroyttari bú­
støðum í Føroyum. Hon var 
longu tá tilvitað um, at eitt 

vanligt føroyskt sethús ikki 
fór at vera nakað fyri hana. 

Ein facebook bólkur 
og neyðarrópspallur
Bústaðarneyð og fjølbroytt­
ari bústaðarmøguleikar eru 
evni, ið serliga hava gjørt seg 
galdandi í tíðindarenslinum 
seinastu árini. Barnafamilj­
ur, ið mangla bústað, og fólk 
annars, ið ynskja fjølbroytt­
ari bústaðarmøguleikar, 
hava kært sína neyð í al­
menna rúminum. Tað er 
serliga á facebook-bólkinum 
“Fjølbroyttari bústaðarmøg­
uleikar í Føroyum” at hetta 
kemur í ljósmálan. 

Bólkurin er ein tann mest 
virkni føroyski facebook 
bólkurin, sum upp á tvey ár 
hevur fingið 7000 limir. Elin 
Hentze, sum umsitur bólk­
in, situr hvønn dag á bólki­
num og roynir at varpa ljós 
á bústaðarviðurskifti og 
bráfeingis bústaðarneyðina. 
Hon skrivar til politikarar – 
og luttekur ofta í orðaskifti­
num í almennarúminum. 

Fólkini, sum eru limir í 
bólkinum venda sær ofta 
beinleiðis til Elina við sínum 
bústaðartrupulleikum. Elin 
er sostatt eftir hondini blivin 
eitt slag av talskvinnu fyri 

áhaldandi at royna at bøta 
um bústaðarneyðina.  

Nógvir føroyingar hava 
bústaðartrupulleikar
Elin greiðir víðari frá kjaki­
num hendan dagin afturi í 
80’unum í Hoydølum, men 
verður brádliga avbroytin. 
“Nú var tað aftur onkur, sum 
skrivaði...”. 

Tøgn....
So var Elin aftur. Face­

book ljóðið hoyrist javnan, 
meðan samrøðan er í gongd. 

– Nú skrivaði aftur ein 

Eg royni 
at lesa alt, 
sum fólk 
skriva. Tað 
er ofta, at 
eg ikki nái 
tað, tí tað 
eru alt ov 
nógv, ið 
skriva.

Tvey ár eru síðani, at facebook bólkurin “Fjølbroyttari bústaðarmøguleikar í Føroyum” 
varð settur á stovn. Umframt at vera enn ein virkin føroyskur facebook bólkur, er hetta 
eisini eitt greitt tekin um, hvussu svár bústaðarneyðin er hjá nógvum føroyingum. Elin 
Hentze umsitur kjakbólkin og hoyrir dagliga frá føroyingum, ið kæra sína neyð

Elin Hentze: 


